
ШИХНЕБИ ШИХНЕБИЕВ

Дяведи лигимарай Шихнеби Шихнебиев гуьгъуьнлай вичин къуллугъдай полковниквилин дережадиз хкаж хьана. КцIар райондин КIур хуьре дидедиз хьайи Шихнеби Шагьвеледан хва Шихнебиева Яргундал юкьван мектеб акьалтIарна, хайи хуьре бригадирвиле кIвалахнай, гуьгъуьнлай хуьруьн советдиз регьбервал ганай. Ватандин ЧIехи дяведин йисара кьегьалвилелди ватан хвейи ам шумудни са ордендизни медалдиз лайихлу хьанай. Жегьил офицерди Грузиядин Ахалкалаки шегьерда авай военный частуна ва Бакудин дивизияда къуллугъ авунай. Ленинграддин Вини Дережадин Военный Мектеб, гуьгъуьнлай Азербайжандин НафтIадин ва Химиядин Институт акьалтIарнай.

Ш.Шихнебиева 24 йисуз (1958-1982-йисара) ара датIана Азербайжандин Къенепатан Крарин Министерствода отделдиз регьбервал ганай. Вичин михьи тIвар хуьз алакьай и намуслу кас министерстводин вири кIвалахдарриз чешне тир. Гьавиляй ам "СССР-дин Къенепатан Крарин Министерстводин лайихлу кIвалахдар" хьтин гьуьрметдин тIварцIиз лайихлу хьанай. Полковник Ш.Шихнебиева пенсиядиз фейидалай гуьгъуьниз Госпланда, Баксоветда ва Главколхозстройда кТвалахнай.

